
Мәдениет күндері

М. Қозыбаев атындағы СҚУ-де Қазақстан халқы Ассамблеясының 25 жылдық мерейтойына арналған мәдениет күндері аяқталды. Өткен жылдың қыркүйек айынан басталған ауқымды шара аясында қазақ халқынан бөлек, неміс, үнді, армян, татар, орыс, украин, поляк және әзірбайжан этносының тарихын, мәдениетін, салт-дәстүрлерін насихаттайтын түрлі іс-шаралар ұйымдастырылды.
Мәселен, әзірбайжан мәдениеті күндері карантиндік шараларға байланысты онлайн үлгіде өтті. Жоғары оқу орнының оқытушылары Зылиха Бимақанова, Людмила Гривенная, Наталья Шевелева, Лейла Алекберова мен әзірбайжан мәдениеті орталығының төрағасы Шыңғыс Курбанов онлайн-дәріс өткізді. Облыстық ішкі саясат басқармасы жанындағы қоғамдық даму және ақпарат орталығының мамандары еліміздегі діндер мен этностар, олардың тарихы мен бүгіні жайлы дәрістер оқыды.
Аталған шарадан кейін жастар “Қазақстан халқы Ассамблеясы” кафедрасы алдағы уақытта “Халықтану” және “Қазақстанның діндері мен этностары: тарих және қазіргі заман” тақырыбында осындай интерактивті лекторияларды жиі ұйымдастыруы қажет деген ойларын айтты. Тоғыз айға созылған мәдениет күндеріне 5 мыңнан астам студент қатысты.

